
 GRADE VI 
 

TOPOGRAPIYA NG BANSA:   
YAMAN NG BANSA ANYONG TUBIG 

 
 

 
 

 
 

 
Pag-aralan mo ang Mapang Pisikal   
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

Anu-anong anyong tubig ang nakikita mo sa mapa? 
Saang mga lugar sa mapa nakikita ang mga anyong tubig? 
Sa Mapang Pisikal makikita mo rito ang Topograpiya ng Pilipinas.  Bukod 

sa anyong lupa, tumutukoy din ito sa anyong tubig. 
 

Sa modyul na ito malalaman mo ang iba’t-ibang anyong tubig na 
matatagpuan sa ating bansa at ang mga naitulong nito sa ating kabuhayan. 

 

ALAMIN MO 

Napag-aralan mo na mahalaga ang yaman ng bansa. Ito ang nagtutustos 

ng mga pangunahing pangangailangan ng mga Pilipino. 
 

May inihanda akong pagsasanay tungkol sa likas na yaman ng ating 
bansa.  Bilugan mo ang likas na yaman na naiiba sa pangkat. 

Tunghayan mong muli ang mapang pisikal ng Pilipinas.  Ito ang gagabay 
sa iyo sa pamamagitan ng paggamit ng iyong hintuturo sa pagtukoy ng mga 
anyong tubig. 

 
Bukod sa iba’t-ibang anyong lupa, ang Pilipinas ay may iba’t-ibang anyong 

tubig na pinagkukuhanan ng pagkain at iba pang pangangailangan natin. 
 

Muli, anu-anong anyong tubig ang nakikita mo sa Mapa?  Tingnan mo ang 
mga malalaking anyong tubig na nakapaligid sa bansa natin.  Bukod diyan 
marami pang mga maliliit na anyong tubig sa Pilipinas tulad ng mga ilog, bukal, 
kipot, talon, lawa, batis, sapa, golpo at look. 

 
 
 
 

 

PAG-ARALAN MO 
  

 

PAGBALIK-ARALAN MO 

Simulan mong pagmasdan ang larawan sa ibaba.  Tingnan mo ang 

larawan ng karagatan. 
 
 
 
 
 
 
 
 
 
 
 
 
 
 
 
 
 
 
 
 

Ito ang pinakamalaking anyong tubig sa bansa.  Dagat naman ang bahagi 
nito na maalat at mas mainit.  Makikita sa mapa ang mga karagatan at dagat na 
nakapaligid sa buong kapuluan.  Ito ay ang Dagat Tsina sa kanluran, ang 
Karagatang Pasipiko sa Silangan, Dagat Celebes sa Timog, Dagat Pilipinas, 
Dagat Mindanao at Dagat Visayas. 

 
Sa pagitan ng Palawan at MIndoro makikita ang Dagat Sulu.  Ito ay 

pinakamalaking dagat sa loob ng kapuluan. 
 
Malaki ang ginagampanang papel ng karagatan sa kabuhayan ng mga 

mamamayan.  Sagana ang dagat sa iba’t-ibang uri ng isda at pagkaing dagat.  
Sa panloob na dagat naman sinisisid ito upang makakuha ng mga perlas, koral 
at mga kabibeng pangkomersiyo. 

 
Paano nakatutulong ang karagatan sa pangkabuhayan ng mga 

mamamayan? 
 

Tingnan mo ang lawa.  Ano ang nakapaligid dito?  May humigit kumulang 
sa 59 na lawa sa ating bansa.  Anim sa pinakamalaking lawa sa Pilipinas ay ang 
Laguna De Bay  sa Laguna.  Lawa ng Lanao sa Lanao Del Sur, Lawa ng Taal sa 
Batangas, Lawa ng mainit sa Surigao Del Norte, Lawa ng Naujan sa Oriental 
Mindoro at Lawa ng Buluran sa Sultan Kudarat. 

Nakatutulong sa kabuhayan ng magsasaka at mamamayan ang lawa sa 
hinuhuli nilang sari-saring isda, hipon at iba pang pagkaing dagat. 

 
Anong pangkabuhayang pangkaunlaran ang itinutulong ng lawa sa 

mangingisda, mamamayan o bansa man? 
 

Ikaw, narating mo na ba ang Maynila?  Saang bahagi ng Maynila 
humihinto ang lahat ng barkong pampasahero at pagsakay ng kargamento sa 
panluwas na kalakalan? 

Ito ang larawan ng look, isang bahagi ng dagat na nakapasok sa baybayin 

nito.  Ito ang itinuturing na pinakamahusay na daungan sa Dulong Silangan.  
Lahat ng klaseng barko na pampasahero at gamit ng panluwas ng produkto 
galing sa iba’t-ibang bansa ay humihinto sa lugar na ito, ang look ng Maynila. 

 
Malaki rin ang naiambag nito sa hanapbuhay ng mga tao sa bansa sa 

pakikipagkalakalan.  Bumibili ang mga mamamayan ng mga produkto galing  sa 
ibang bansa at ipagnagbibili naman ito sa bawat bahagi ng lugar sa bansang 
Pilipinas. 

 
Sa palagay mo ba malaki ang naitulong ng look, isa sa mga anyong tubig 

sa kabuhayan ng ating mamamayan ekonomiya ng bansa natin? 
 

Ito naman ang kipot.  Kasama ito sa mga anyong tubig ng 
 
 
 
 
 
 
 
 
 
 
 
 
 
 
 
 
 
 

Bansa. Isang makipot na anyong tubig ang kipot na nagdurugtong sa 
dalawang malalaking anyo ng tubig. 

 
Maraming iba’t-ibang kipot na matatagpuan sa Pilipinas.  Ang Kipot ng 

San Bernardino ay nasa pagitan ng Sorsogon at Hilagang Samar; Ang Kipot ng 
Iloilo sa pagitan ng Iloilo at Pulo ng Guimaras, Kipot ng Biliran sa pagitan ng Pulo 
ng Biliran at Leyte;  Kipot ng Basilan sa pagitan ng Zamboanga at pulo ng 
Basilan.  Ang Kipot ng San Juanico ay nasa pagitan naman ng Samar at Leyte. 

 
Makikita sa larawan ang tulay  na itinayo sa ibabaw ng kipot, ang tulay ng 

San Juanico na itinuturing na pinakamahabang tulay sa buong Asya.  Pinag-
uugnay ng tulay na ito ang Samar at Leyte. 

Ano ang malaking naitulong ng pagkakaroon ng Tulay ng San Juanico lalo 

na sa lugar ng Samar at Leyte? 
 

Ngayon, bilang karagdagan sa mga anyong tubig na gusto mo pang 
malaman, tingnan mo ang mga larawan.  Tunay na kaaki-akit pagmasdan at 
nanghihikayat na maligo sa napakalinis na tubig sa kapaligiran nito. 

 
 
 
 
 
 
 
 
 
 
 
 
 
 
 
 
 
 
 

Kaakit-akit pagmasdan. “Masarap paliguan lalo na kapag tag-init ang 
panahon.  Karaniwan nagsasama-sama ang pamilya sa ganitong panahon. 

 
Ang nasa larawan ay talon.  Ito ay tubig na umaagos mula sa mataas na 

lugar tulad ng bundok. 
 

Sa mga talon ng Pagsanjan, pinakabantog ang talon ng Pagsanjan ng 
Laguna.  Maraming turista ang dumarayo rito upang maranasan ang 
pamamangkang pasalungat sa agos patungo sa talon.  Ipinagmamalaki ang 
Maria Cristina Falls dahil sa ito ang nagtutustos ng lakas elektrisidad sa malaking 
bahagi ng Mindanao. 

 
Ang ikalawang larawan naman ay ilog.  Ito ay mahaba at paliku-likong 

anyong tubig na tumutuloy sa dagat.  Hindi maalat ang tubig dito.  Mayroong 132 
pangunahing ilog sa bansa.  Ang pinakamahabang ilog ay Ilog Cagayan at ang 
pinakamalaki ay ang Rio Grande de Mindanao.  Ang Ilog Pasig ang maituturing 
na pinakamakasaysayan sapagkat ito ang ginamit na daanan ng mga 
negosyante mula sa mga katabing bansa sa Asya upang magdala ng mga 
kargamento sa loob at labas ng Maynila. 

Sa pamamagitan ng tubig sa ilog ang taniman sa bukid ay lumago sa 

lahat ng dako ng bansa, gayundin ang mga ginagamit sa mga pang-araw-araw 
na gawain sa bahay.  Nagsilbi ng tulong ang ilog sa paghahatid ng mga tao at 
kalakal sa mga karatig pulo ng bansa.  Ginagamit din ang ilog sa kalakalan at 
pakikipag-ugnayan. 

 
Ang Bukal ay anyong tubig ng nagmumula sa ilalim ng Lupa.  Ang tubig 

na nanggaling dito ay maiinit at mayaman sa mga mineral.  Ang Pansol Hot 
Spring ang pinakabantog na bukal sa Laguna.  Sa Albay natuklasan ang mainit 
na singaw na nanggagaling sa Hot Spring.  Ito ay maaring pagkunan ng Lakas 
Heotermal na makatutustos ng elektrisidad sa Bikol. 

 
 
Masasagot mo ba ang mga tanong? 
 
Anong anyong tubig sa Pilipinas ang madalas dayuhin ng mga turista? 
Alin ang napagkukunan ng kuryente ng mga taga-Mindanao? 
Bakit ipinagmamalaki ang ilog? 
Anong anyong tubig ang nagmumula sa ilalim ng lupa? 
 
 

 
 
 

 
 

 
Maari mo ng sagutin ang mga katanungan sa ibaba.  Alam ko na marami 

ka ng natutuhan sa aralin mo ngayon.  Piliin ang titik ng tamang sagot. 
 
1. Ang buong kapuluan ng Pilipinas ay pinaliligiran ng maraming anyo ng 

tubig.  Isa na rito ang Dagat Sulu.  Ilarawan ang Dagat Sulu. 
a.  pinakamahabang dagat sa loob ng bansa. 
b.  pinakamalaking dagat sa pagitan ng Cebu at Leyte 
c.  pinakamalaking dagat sa loob ng bansa 
d.  pinakamalinis na dagat sa loob ng bansa 

 
2. Ang lawak ng Laguna ay kilalang-kilala sa lahat ng lawa sa Pilipinas dahil 

sa ito ay ________ 
a.  pinakamalinis  
b.  pinakamalaki  
c.  pinakamaliit 
d.  pinakamaganda 

 

 

PAGSANAYAN MO 

3. Anong tawag sa kipot na bumabagtas sa pagitan ng Samar at Leyte? 
a.  kipot ng San Bernardino   
b.  kipot ng San Juanico 
c.  kipot ng Iloilo  
d.  kipot ng Biliran 

 
4. Anong anyong tubig ang mainit-init na matatagpuan sa Laguna? 

a.  ilog 
b.  look 
c.  bukal 
d.  lawa 

 
5. Alin ang anyong tubig? 

a.  kapatagan 
b.  karagatan 
c.  bundok 
d.  look 

 
 
 
 
 
 
 
 

Ang mga anyong tubig ay binubuo ng dagat, golpo, lawa, look, ilog, talon, 
sapa o batis.  Ito ay may malaking naitutulong sa pinagkukunan ng lakas at 
enerhiya. 

 
 
 

 
 
 

 
 

Biyaya ng Panginoon ang mga magagandang tanawin sa bansa kaya 
dapat natin itong mahalin at pagyamanin.  Ang mga ito ay tumutugon sa mga 
pangangailangan ng tao kaya paglikuran nang maayos ang paggamit nito. 

 
 
 
 
 
 

 

TANDAAN MO 
  

 

ISAPUSO MO 

Punan ng datos ang grapic organizer na ito. 
 
Ibigay ang mga lugar kung saan matatagpuan ang mga anyong tubig na 

nakatala sa grapiko. 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 

GAWIN MO 
  

MGA ANYONG TUBIG SA PILIPINAS 

1. _________ 
 
2. _________ 

1. _________ 
 
2. _________ 

1. _________ 
 
2. _________ 

1. _________ 
 
2. _________ 

1. _________ 
 
2. _________ 

1. _________ 
 
2. _________ 

1. _________ 
 
2. _________ 

Look Dagat  Talon 

Lawa Kipot  Ilog  

Karagatan 

Itambal ang Hanay B sa Hanay A.  Isulat ang titik ng wastong sagot sa 
patlang. 

 
HANAY A HANAY B 

1.  Pinakamahusay na daungan sa Dulong 
Silangan 

2.  Tubig na umaagos mula sa mataas na 
lugar tulad ng bundok 

3.  Mababa at paliku-likong anyong tubig na 
tumutuloy sa dagat 

4.  Isang makipot na anyong tubig na 
nagdurugtong sa dalawang malalaking 
anyong tubig 

5.  Anyong tubig na napapaligiran ng lupa 

a.  ilog 
b.  Look ng Maynila 
c.  Kipot 
d.  lawa 
e.  dagat 
f.   talon 

 
 
 
 

 
Sumulat ng isang maikling talata tungkol sa inyong pamayanan.  Ilarawan 

ang kinalalagyan ng mga anyong tubig sa kapaligiran ninyo at ibigay kung ano 
ang naitutulong sa bansa. 

 
 
 
 

 
 
 
 
 
 
 
 

 
 
 

 

PAGTATAYA 
  

PAGPAPAYAMANG GAWAIN 

 
Binabati kita at matagumpay mong 
natapos ang modyul na ito!  Maaari mo 
na ngayong simulan ang susunod na 
modyul. 

SUSI NG PAGWAWASTO 
 
1. B 
2. F 
3. A 
4. C 
5. D 

